
КООРДИНАЦИЯ СОВЕТДЕ

ПАРЛАМЕНТ

КъМР-де Энергетиканы  ай-
нытыу жаны бла координация 
советни  жыйылыуунда Бахсан 
ГЭС-ни реконструкциясы къа-
лай  бардырылгъанына къа-
рагъандыла, Нальчик шахарда 
когенерация котельныйле 
салыуну вопрослары сюзюл-
гендиле. Аны премьер-министр 
Иван Гертер бардыргъанды.

«РусГидро» акционер обще-
ствону директоруну биринчи орун-
басары Мисирланы Мурадин бил-
диргеннге кёре,  Бахсан ГЭС-де 
ремонт ишле ахырына жетдириле 
турадыла, станцияны сентябрь 
айда хайырланыргъа берирге бел-
гиленеди.  «Биз   узелледен бирин  
сынау халда ишлетип кёргенбиз, ол 
кереклисича ишлегенди. Жууукъ 
заманда уа башха оборудованияны 
да сынарыкъбыз», - дегенди.       

Реконструкциягъа битеу да бирге 
2,9 миллиард сом керекди, бюгюн-
люкде 2,3 миллиард къоратыл-
гъанды. Бу ахчагъа  оборудование 
келтирилгенди, къурулуш ишле 
бардырылгъандыла. ГЭС толу 
кючю бла ишлеп башласа, ол 25 
мегаваттдан 27-ге дери кёбейи-
рикди. 

Мисирланы Мурадин айтханыча, 
къурулуш пландан бир кесек артха 
къаладыла, аны бир ненча сылтауу 
барды. Болсада ремонт ишле гра-
фикге кёре бошаллыкъдыла. Бу-
сагъатда администрацияны эмда 

Ахыры 2-чи бетдеди.

«Россельхозбанк» агро-

бизнес бла кюрешип баш-

ларгъа сюйгенлеге «Фер-

мер бол» деген кредитни 

берип башлагъанды. Энди 

быллай бизнес къураргъа 

онбеш миллион сомгъа 

дери берилирге боллукъду, 

деп билдиргендиле банкны 

пресс-службасындан.

Бу кредитни «энди ишлеп 

башлагъан фермерлеге 

2012-2014 жылланы кези-

уюнде болушлукъ бериу» 

деген къырал програм-

магъа къатышып эл мюлк 

продукция чыгъарыу эм 

жарашдырыу бла кюреш-

ген мюлклени иелерини 

алыргъа онглары боллукъ-

ду. Ахча аланы проектле-

рини саулай багъасындан 

90 процентине дери аллай 

бир берилирге боллукъду. 

Аны къалгъан багъасын 

а  предприниматель ахча 

бла неда башха мюлк бла 

берирге эркинди.

Кредит он жылгъа дери 

бериледи. Аны ставкасы 

8,5 процентден башлана-

ды. Бир миллион сомгъа 

дери ахчаны уа юриди-

ческий неда физический 

лицоланы поручительство-

лары бла залогсуз алыр-

гъа онг барды. Банк бу 

кредитни къурагъан кези-

уде, фермерлени произ-

водстволары тохтаусуз сау 

жылны ишлеп турмазлыгъ-

ын да эсге алгъанды, аны 

себепли тёлеулени жыл бла 

жарымгъа дери болжалгъа 

къояргъа да жарайды. 

«Россельхозбанк»  эл 

мюлкде энди ишлеп баш-

лагъан предприниматель-

лени бизнесни къалай къу-

раргъа да юйретеди. Аны 

ючюн деп быйыл февраль 

айда банк «Фермер бол» 

деген информация  - би-

лим бериу программаны 

бардырып башлагъанды. 

Анда жангы предпринима-

тельлени бу иш бла къа-

лай кюреширге эм бизнес 

планны къалай къураргъа 

юйретедиле, къырал къал-

лай болушлукъ бергенин да 

билдиредиле. Бу програм-

ма бла бирге www.i-farmer.

ru деген Интернет-сайт 

ишлеп башлагъанды эм 

«Дело хозяйское» деген 

информациялы бюллетень 

чыгъарылып тебирегенди.

Бизни корр.

Алгъаракъда Къабарты-Мал-
къарны правительствосуну де-
легациясы Азербайд жаннга 
баргъан эди. Аны кезиуюнде 
КъМР-ни Табийгъат байлыкъла 
эмда экология министри Гызы-
ланы Берт да ол республиканы 
табийгъат байлыкъла эмда эколо-
гия министрини орунбасары Нов-
руз Гулиев бла тюбешгенди, деп 
билдиргендиле министерствону 
пресс-службасындан.

Анда сёз бизни республика-
бызда бла Азербайджанда энчи 
къорууланнган жерлени юсле-

КъМР-ни Парламентини ке-
зиулю пленар  жыйылыуунда 
депутатла 20-дан артыкъ 
законну проектин сюзгенди-
ле. Аны спикер Чеченларын 
Ануар бардыргъанды.

Повесткагъа тюрлениуле кий-
иргенден сора парламентарийле 
Мурат Хакуловну КъМР-ни Кон-
ституция сюдюню председате-
лини заместителине тийишли 
кёргендиле. КъМР-ни Башчы-
сыны Администрациясыны та-
матасыны орунбасары Залим 
Кашироков билдиргенича, аны 
кандидатурасын республиканы 
Башчысы кёргюзтгенди. Депу-
татла аны къабыл кёргенден 
сора Конституциягъа тийиш-
лиликде Хакулов   ант этгенди 
эмда жаланда  законнга кёре 
ишлерге, анга буюрулгъан бор-
чну тийишлисича толтурургъа 
сёз бергенди.  

Андан сора Владимир Бозиев 
Лескен районну 2-чи номер-
ли  сюд участкасыны судьясы-
на, Михаил Кривко  бла Юрий 
Марков  а Прохладна эм Май 
районланы 1-чи номерли сюд 
участкаларыны  судьяларына 
салыннгандыла. 

Депутатла «КъМР-де инвести-
ция иш бла кюрешген органи-
зацияланы ырысхыларына са-
лыннган налогга льгота бериуню 
юсюнден» Законнга тюрлениуле-

ни  къабыл кёргендиле. КъМР-
ни экономиканы айнытыу эм 
сатыу-алыу министри Мусукланы 
Алий айтханыча, налогну став-
касы КъМР-де эрттеден бери да 
тюрлендирилмей, 4 процентде 
тура  эди. Алай федеральный 
законлада уа ол 4,5 процентге 
жетгенди. Аны бла байламлы, 
республикалы законлагъа тюр-
лениуле кийирип, бизде да став-
каны  4,5 процентге жетдирирге 
белгиленеди. 

Законнга жангы жорукъ да 
кийириледи.  А лгъын льгота 
предприятие продукция чыгъа-
рып башлагъан кюнден бериле 
эди,  алай ол кюнню тохташдыр-
гъан къыйын эди. Ол себепден 
льготала предприятие ишлеп 
башлагъан кюнден  берирге деп, 
алай келишгендиле.  

Жыйылыуда  «Къабарты-Мал-
къарны бла Азербайджанны пра-
вительстволарыны  араларында 
сатыу-алыу, илму-техника эм 
культура байламлыкъла къура-
уну юсюнден» законну проекти 
да къабыл кёрюлгенди. Мусу-
кланы Алий билдиргеннге кёре, 
ол Къабарты-Малкъарны тыш 
къырал бла биринчи келишими-
ди. «Къыралланы неда субъект-
лени араларында келишимле 
этилселе, аны юсюнден закон 
чыгъарыргъа керек болады», - 
дегенди министр. 

Андан сора да, сатыу-алыу, 
социальный, илму-техника эм 
культура байламлыкъланы Къа-
барты-Малкъарны Правитель-
ствосу Ингушетия Республика, 
Красноярск край, Ярославль об-
ласть бла да жюрютюрюкдю.  Ол 
жаны бла законланы  депутатла 
къабыл кёргендиле.

Жюз атны кючюне  жетмеген 
машиналадан транспорт налог 
алынырыкъ тюйюлдю. Ол жаны 
бла тюрлениуле «Транспорт  на-
логну юсюнден» законну 6-чы 
статьясына кийирилгендиле. 
Мусукланы Алий бу налогну    
субъект кеси  тохташдыргъанын, 
КъМР-де ол башха субъектле бла 
тенглешдиргенде, бек гитчеле-
ден бири болгъанын эсгертип: 
«Аны жыяргъа бек къыйынды. 
Биз бир жылгъа бюджетге 100 
миллион сом тюшюрюрге бол-
лукъ эдик, алай адамла аны 
тёлемейдиле. Ол себепден кючю 
100 атны кючюнден аз    болгъан 
машиналаны иелеринден налог 
ахырда алмазгъа келишгенбиз.     
Багъалы машиналаны иелерине 
уа налог бир ненча кереге кёбей-
тилликди», - дегенди. 

 Алай бла   налог тёлеучюлени 
саны  80 процентге азайтыла-
ды.  Аны бла бирге уа къолайлы 
адамланы транспортларындан 
180 миллион сом жыяргъа план 
салыннганды. «Алай бла биз, 

байладан налог алып, къо-
лайсызланы уа андан эркин 
этебиз», - дегенди министр. 
Даулашла болгъан эселе да, 
депутатланы асламы аны тюзге 
санагъанды. 

«РФ-ни Налог кодексини 
389-чу эм 395-чи статьяла-
рына тюрлениуле кийириуню 
юсюнден» законодательный 
башламчылыкъ Къырал Ду-
маны къараууна берилгенди. 
Анда сёз жер налогну жыйыуну 
юсюнден барады. Мусукланы 
Алий билдиргенича, жер налог 
муниципалитетлени бюджетле-
рине бериледи. «Алай бир-бир 
жерле налог тёлеуден эркин 
этилгендиле – федеральный 
иеликде болгъанла. Биз  миллет 
паркланы, заповедниклени, 
РФ-ни Аскер кючлери орнал-
гъан объектлени, аскер сюдле, 
жууапха тартыу системаны, уго-
ловный-толтуруучу системаны 
эм бир къауум башха объект ор-
налгъан жерлени ол тизмеден 
чыгъарыргъа предложение эт-
генбиз. Къырал Дума проектни 
къабыл кёрсе,  муниципальный 
къуралыуланы бюджетлерине 
федеральный объектле орнал-
гъан жерге салыннган налогдан 
350 миллион сом тюшерикди», 
- дегенди министр.

КъМР-ни башчысына кандидатланы
партияла кёргюзтюрюкдюле

станцияны гитче залын тапланды-
рыу бардырылады. «Бюгюнлюкге 
ремонт ишле 90 процентге тамам-
ланнгандыла», - дегенди ол. 

КъМР-ни Жашау журт - комму-
нальный мюлк жаны бла къырал 
комитетини башчысы Къулийланы 
Мустафир а когенерация котель-
ныйлени башхаладан энчиликле-
рини юсюнден доклад этгенди. Ол 
айтханнга кёре, быллай оборудова-
нияны сынау халда юч жерде орна-
тыргъа белгиленеди – Нальчикни 
Юго-Западный, Завокзальный 
районларында эмда Калмыкова 
орамда. «Когенерация котельный-
лени башхаладан онглуду. Бирин-
чиден, ол тёгерекдеги къудуретни 
кирлендирмейди,   отлукъну аяулу 
къоратады, аны тартыр ючюн, 
жангы  ызла ишлетирге кереклиси 
жокъду. Энтта бир энчилиги – ко-
тельныйде халгъа  адам къарап ту-
рур кереклиси жокъду», - дегенди. 

Бюгюнлюкде уа быллай котель-
ный Чегем районда Звёздный 
поселокда салыннганды. Аны 
хайырындан а элни кесин, аскер 
бёлюмню эмда колонияны жылыу 
бла жалчытыргъа онг барды. 

«Каббалкэнерго» акционер об-
ществону директоруну орунбаса-
ры Муаед Канаметов келтирген 
шартлагъа кёре уа, быйылны беш 
айыны ичинде  электроэнергияны 
хайырланнганлары ючюн тёлеуле  
99 процентден 88,6 процентге 

дери азайгъандыла. Борчлары 
бюджет организацияланы, энчи 
адамланы да бардыла. «Бек уллу 
борч а «Горводоканал», «Элбрусну 
управляющий компаниясы» пред-
приятиялада барды», - дегенди. 

Андан сора да, бир-бир муни-
ципалитетле энергия ючюн за-
манында ахча тёлемегендиле. 
Бюгюнлюкде   900 минг сом жый-
ылгъанды. Иван Гертер муниципа-
литетлеге тюрлю-тюрлю тёлеулеге 
ахча заманында берилгенин белги-
леп, борч не ючюн къуралгъанын 
билирге эмда жууукъ заманда 
кетерирге буюргъанды.

Къыш сууукъ болгъаны ючюн 
энчи адамла хайырланнган токну 
ёлчеми да ёсгенди. Январь-фев-
раль айлада 34 миллион киловатт 
кюйдюрюлгенди (43 миллион сом 
багъасы). «Адамланы борчлары 
алай уллу тюйюлдю, жылны ахы-
рына аны толусунлай жыярыкъ-
быз», - дегенди. 

Жыйылыуда башха вопросла 
да сюзюлгендиле. Ол тийишли 
эсгертиуле къабыл этиу бла бо-
шалгъанды. Анда Бахсан ГЭС-де 
тапландырыу ишлени 22-чи июль-
гъа  бошаргъа,  КъМР-де электро-
энергетиканы айнытыу жаны бла 
программагъа эксперт заключе-
ние берирге эм башха жумушла 
бардыла. 

ТИКАЛАНЫ Фатима. 

жасалгъанды.
Ингирни бардыргъан Улбаш-

ланы Магомет бла Мадина 
Иригова бу окъуу юйню 1945 
жылдан бери бошагъанланы 
араларында 932 адам алтын 
эмда 459 кюмюш майдалла 
алып чыкъгъанларын  билдир-
гендиле. Быйыл аланы санына 
дагъыда онбир «алтын» къо-
шулады. Ол а лицейде билим 
бериу бек тап къуралгъаныны 
шартыды, деп белгилегендиле 
ала. Анга  2005 жылда "Халкъ 
школ" деген сыйлы ат аталгъа-
нын эмда хорламны бек сыйлы 
белгиси,- кюмюш къонгуроу 
берилгенин да къошаргъа бол-
лукъду.

Лицейни бошап, аттестатла-
рын алыргъа келгенлени окъу-
уда, жамауат жашауда, тюрлю-
тюрлю конкурслада, спорт эм 
музыка эришиуледе, олимпиа-
далада да хорлап, кеслерини, 
лицейни да атын айтдыргъанла-
ны ол ингирде Муаед Дадов, Ан-
жела Долова, бу учрежденияны 
башчысы Борис Мальбахов да 
алгъышлагъандыла. Ала быйыл 
ЕГЭ-ле аланы жашауларында 
бек керекли сынау болгъанын 
чертгендиле. Жашауну уллу 
жолунда кеслерини жерлерин 
табарларын сюйгенлерин айт-
хандыла. Сафарби Шхагапсоев 
а  республиканы Башчысыны эм 
Правительствосуну атларындан 

алгъышлагъанды.
Ызы бла  классланы, ала уа 

быйыл жети болдула, бир бири 
ызындан сахнагъа чакъырады-
ла. Анда уллу экранда лицейни 
быйыл бошагъанланы хар би-
рини да суратларын кёрюрге 
боллукъ эди.

Ингирни бардыргъанла  окъ-
ууда, спортда, культурада, ис-
кусствода, илмуда жетишимли 
болгъанланы атларын чертген-
диле. Аланы устазлары  Лариса 
Долинагъа, Есения Шогено-
вагъа, Ирина Мальбаховагъа 
Оксана Нахушевагъа да ыспас 
сёзле айтылгъандыла. Жаш 
адамладан сора сахнагъа бел-
гили жырчыла Холамханланы 
Къайсын, Бёзюланы Солтан, 
Светлана Тхагалегова, Бечелла-
ны Жамиля, "АМИКС" той-оюн 
коллектив, "Каставия" ансамбль, 
Элдар Дымов чыгъып, концерт 
программа кёргюзтгендиле. 
Ингирни ахырында уа лицейчиле  
кёкге токъсан алты  акъ шар, 
аллай бир да акъ кёгюрчюн  жи-
бергендиле.

ХОЛАЛАНЫ Марзият.
С У РАТ Л А Д А : ( б а ш ы н д а ) 

С.Шхагапсоев, Б.Мальбахов 
лицейчилени алгъышлагъхан-
дыла; (тюбюнде) быйыл школну 
"иги" эмда "бек иги" белгилеге 
бошагъан жаш адамла.

Суратланы автор алгъанды.

Айырмалылагъа - энчи ыспас

Хасанияны школун быйыл бо-
шагъанла эки жыйырма бола-
дыла. Элни Культура дворецин-
де алагъа аталгъан къууанчлы 
ингир болгъанды. Байрам этил-
ген жаш адамла, школ вальсны 
макъамы да согъула, залгъа 
киредиле, омакъ жасалгъан 
сахнагъа чыгъып, шинтиклеге  
олтурадыла.

Ингирде жашла дан  бла 
къызладан кёпле школну ад-
министрациясыны, шахарны 
Билим бериу департаментини 
грамоталарына, дипломларына 
тийишли болгъандыла. Школ 
тюрлю-тюрлю республикалы, 
шахар конкурслагъа, «Бирик-
сек, биз уллу кючбюз» деген 
акциялагъа къатышып, алчы 
жерлеге тийишли болгъанлары 
ючюн  грамоталагъа директор 
Къайгъырмазланы Сюлемен,  
аны орунбасарлары Холамхан-
ланы Юля бла Маргарита Шу-
това да тийишли болгъандыла. 

Ингирде жаш адамланы  ал-
гъышларгъа сахнагъа кёпле 
чыкъгъандыла. Аны  бардыр-
гъанла Ностуланы Мадина бла 
Гуртуланы Нюржан а  байрам-
ны къураугъа тири къатышхан 
ата-аналагъа, элде ахча бла 
болушлукъ этген къолайлы 
жашлагъа ыразылыкъларын 
билдиргендиле. 

Битеулю орта билим алгъан-
лары бла байламлы аттестатла-

ны эм онбиреуленнге уа алтын 
майдалланы да школну дирек-
тоу, шахар администрацияны 
Билим бериу департаментини 
методисти Бечелланы Сакинат, 
шахар администрацияны округ 
советини депутаты Моллаланы 
Алим бергендиле. Дагъыда бек 
къадалып окъугъанла, школну 
жамауат ишине тири къатышхан-
ла ахча бла саугъаланнгандыла.

Ингирни барыуунда жаш адам-
лагъа кёп тюрлю ариу макъамла 
согъулгъанлай тургъандыла. 
Школ байрам кёпге дери бар-
гъанды. Ахырында уа, аланы 
намысларына атдырылгъан 
салютла Хасанияны башын жа-
рытхандыла.

ДАЛХАТЛАНЫ Марзият,
Суратны автор алгъанды.

ринден баргъанды. Дагъыда жер 
тюбюнде байлыкъланы чыгъа-
рыугъа эм хайырланыугъа, сора 
кир-кипчикни кетериуге да аслам 
эс бургъандыла.

Гызыланы Берт бла Новруз Гули-
ев, быллай тюбешиуле магъаналы 
болгъанларын белгилеп, мындан 
ары да тёгерекдеги къудуретни 
сакълау жаны бла кенгешле бола 
турлугъун дурус кёргендиле.

Азербайджанда иш къалай 
бардырылгъанын кёрюр мурат 
бла Гызы улу Балахининск ша-
харда кир-кипчикни жыйыучу по-

лигоннга, аны айыргъан заводха 
эм кюйдюрюучю предприятиягъа 
баргъанды. Алада кир-кипчикни 
къалай ташыгъанларына, анда 
ишлеген транспортну къалай 
тазалагъанларына къарагъан-
ды. Кир-кипчикден къайтарып 
жангыдан абериге жарагъан 
материалланы чыгъарыу техно-
логия бла эм аны кюйдюрюучю 
заводда электрокюч къа лай 
чыгъаргъанлары бла да шагъы-
рейленнгенди ол.

Бизни корр.

Банк

Фермерлеге - 
женгил кредитле

Жазылыу - 2012

Бизни индексибиз - 51532

Бир-эки кюн къалгъанды
Хурметли окъуучула!
2012 жылны экинчи жарымына жазылыу кампания 
бошалыргъа бир-эки кюн къалгъанды. Алайды да, 
почтагъа ашыгъыгъыз, жазылыгъыз «Заманнга». 
Миллет газетибиз хар таулу юйюрде керти шуёх 
эмда огъурлу сёз нёгер болсун.

Алты айгъа жазылыуну багъасы тюрленмегенди -
356 сом 10 капек.

Файдалы сынау бла шагъырейлениу
Тюбешиу

Электроэнергияны аяулу хайырланыуну - бюгюн-
ню къаты излеуюдю

Алтын майдалла,
грамотала, алгъыш сёзле

11-чи "А" классны бошагъан  Шахмырзаланы Заремагъа Къайгъ-
ырмазланы Сюлемен аттестатын бла алтын майдалын береди.

Школлада бардырылгъан байрам ингирлени юслеринден материалланы 2-чи бетде окъугъуз.

Сау он жылны бирге болуп, билим алыуну къу-
уанчын, алайсыз да болмайды, къыйынлыгъын 
да бирге сынап, айырылыр заман жетгенде, жаш 
жюреклени мудахлыкъ бийледи. Аттестат алыу, 
айхай да, энди акъылбалыкъ бола башлагъан 
жашны, къызны да биринчи атламыды-жетиши-
миди, жашауну кенг жолуна чыгъып, абаданла-
ны санына къошулуууду. Ол уллу къууанчды. 

Школ жылла ёмюрде да эсден кетмезлик, 
бек аламат жылладыла. Харфланы юйретген 
биринчи устазынгдан башлап, онбир классны 
бошагъынчы, санга кёз-къулакъ болуп тургъан, 

Насып жулдузугъуз жолугъузну
жарытханлай турсун!

кесинг да, къарындашынгыча, эгечингича сюйген 
устазларынгы къалай унутхун!

Бирге окъугъан жашла, къызла да бир юйюр-
ню адамларыча болуп ёседиле. Алагъа энди уа 
школну бошагъан къууанчлары бла бирге айыры-
лыуну сагъышлыгъын да сынаргъа тюшеди. Алай 
бир бирни уа тас этип къоймайдыла. Бир бирни 
тансыкълагъанлай, излегенлей, жокълагъанлай, 
тап тюшсе уа, тюбешгенлей турадыла.

Уллу жашауну жолу алайды. Сизни уа, быйыл 
школну бошагъан жашла, къызла да, насып жул-
дузугъуз жолугъузну жарытханлай турсун!

Нальчикни экинчи номерли 
лицейинде да тёрели жыйылыу 
бардырылгъанды. Аны быйыл  
бошагъан токъсан алты жаш 
бла къыздан сора да, ары ала-
ны ата-аналары, жууукълары, 
республиканы Парламентини 
депутатлары Сумайланы Ахмат, 
Муаед Дадов,  КъМР-ни билим 
бериу эм илму министри Са-
фарби Шхагапсоев, Нальчик 
шахар округну администраци-
ясыны башчысыны орунбасары 
Анжела Долова эм башха къул-
лукъчула келген эдиле.

Байрам лицейни арбазында 
бардырылгъанды. Духовой ор-
кестр къонакъланы ариу макъ-
амла бла тюбегенди. Жыйыл-
гъанлагъа майданда шинтикле  
салыннгандыла, сахна ариу 

Ахыры. Аллы 1-чи бетдеди.

Огъары Малкъарны экинчи 
номерли орта школунда аны бо-
шагъалагъа аттестатла бериуге 
аталгъан жыйылыу окъуу юйню 
кенг арбазында бардырылды. 
Кюнню иссилиги селейгенден 
сора  башланнган къууанчха 
ата- анала, школну алгъаракъ-
да бошагъанладан да кёпле 
келгендиле. 

Быйыл жашауну кенг жолуна 
чыкъгъан 24 сабий, бир къырал 
экзаменни тынгылы берип, бу 

Сочиде ёз юйлерине ремонт этгенлеге
болушургъа айтадыла

Сочи шахарны башчылары энчи юйлерине ремонт этгенлеге би-
ринчи взносланы компенсация халда къайтарыргъа неда ол ишлеге 
деп алыннган борчланы бирер  кесеклерин тёлерге хазырдыла. Льго-
та халда ёнкюч ахча бериуню программасын Россейни Сбербанкы 
бла бирге жарашдыргъандыла, ёнкючге алыннган ахчагъа ахыр 
салымны курорт шахарны  администрациясы 8,95 процентге азай-
тырыкъды, деп айтхандыла ИТАР-ТАСС-ны корреспондентине 2014 
жылда бардырыллыкъ Олимпиада оюнлагъа хазырланыу ишлени 
жашауда бардырыу жаны бла Сочини мэриясыны департаментинде. 

Бу хайырлы предложенияны халкъла аралы  къонакъбайлыкъ 
этиу деген зоналагъа тюшген  жашау  журтланы иелери  хайырла-
наллыкъдыла. Алагъа 15-шишер минг сомдан башлап 1-шер  минг 
сомгъа дери 10-жыллыкъ болжалгъа деп  ёнкюч ахчала бериллик-
диле. Ал взнос ремонтха  къоратыллыкъ ахчаны неда  тепдирил-
мезлик ырысхыны жангыдан жарашдырыуну 15 проценти чакълы 
боллукъду. Ставка – 13, 95 процентди. 

«Россейни Сбербанкы» сочичилеге 45,5  миллион сом багъасы 
58 льготалы кредитле  бергенди. Районланы администрациялары 
да банклагъа  берирге деп гражданлагъа 521 гарантия письмола  
бергендиле, аланы халкъла аралы къонакъбайлыкъ  этиу деген зо-
нагъа тюшген жашау этерге жараулу  тепдирилмезлик ырысхлары 
бардыла, деп. 

Тамблагъа къайгъыра
«Шуёхлукъну жолу. Югра-Кавказ-Югра» деген жаш  тёлю про-

ектге къатышханла Къарачай-Черкесге келгендиле. Республиканы 
башчысыны  пресс-службасында ИТАР-ТАСС-ны корреспондентине 
айтханларына кёре, Ставрополь крайны чегинде къонакълагъа 
къууанчлы халда  тюбегендиле, сора властыны келечилери, жаш 
тёлюню алчылары, КъЧР-ни жамауат организациялары адамлары 
бла тюбешгендиле.

-Россейни эки субъектини, севердегисини эм юг жанындагъ-
ысыны келечилерини бир бирлери бла танышханлары, айхай да, 
тамблагъы кюнде келишимли жашаргъа онг береди. Экибизде бол-
дурулгъан ахшы жетишимле да, бизни бирикдирсинле», - дегенди 
Къарачай-Черкесни вице-премьери,  хар заманда да жаш тёлюге 
кёз-къулакъ болуп тургъан Мурат Озов.

Велопробегге башчылыкъ этген Валерий Абаев ачыкъ жюрекли 
къонакъ этгенлери ючюн кавказлылагъа ыспас  этгенди, ыразы-
лыгъын билдиргенди, проектни  баш мураты кёзлери бла кёрген-
лерин жерлешлерине билдириудю, Кавказны юсюнден жайылгъан 
осал  хапарла ётюрюк болгъанларын ачыкълауду, дегенди. «Бери 
Ханты-Мансийскени вузларыны студентлери сизни бла  танышыр-
гъа, Россейни Кавказын ичинден кёрюрге , кёргенлерин омакъла-
май тенглерине айтыргъа эди да, ол муратларына жетгендиле», 
- дегенди Валерий Абаев.

Пресс-тур бардырылгъанды
Адыгеяда къытайлы эм россейли асламлы информация органла-

ны журналистлерине деп экикюнлюк пресс-тур бардырылгъанды. 
Аны юсюнден  ИТАР-ТАСС-ны корреспондентине миллетлени,  тыш 
къыралладагъы ата журтлула бла  байламлыкъланы эм асламлы 
информация органланы  ишлери жаны бла республикалы комитетде 
айтхандыла. Туризм жаны бла Федеральное агентство, Къытайны 
халкъла аралы радиосу эм туризм эмда  курортла жаны бла респу-
бликалы комитет «Салам алейкум, Россей!» эм «Къытайда россейли 
туризмни жыллары» деген проектлени  жашауда бардырыргъа 
официальный халда эркинлик жылны  башында Пекинде берилген 
эди. Проектни баш мураты  туризм сферада эки къыралны уллу 
онгларын толу хайырланырча этиудю.

Турну къурагъанла  асламлы информация органланы болуш-
лукълары бла Россейни, Адыгеяны эм Краснодар крайны турист-
рекреация байлыкъларын  кенг халда пропагандалар муратлыдыла. 
Ол умутха жетер ючюн, Къытайдан келген журналистлени респу-
бликаны тау кесегиндеги табийгъат эм  историялы магъаналары 
болгъан табийгъат эсгертмеле – дольменле, дорбунла, суу чучхурла, 
тарла, тау  панорамала эм Кавказ къырал биосфера заповедникни 
территориясында болгъан табийгъат эсгертмеле бла шагъырей 
этерикдиле. 

Институтну 
100-жыллыкъ юбилейи

Къобандагъы академик Пустовой атлы, жаулу битимлени Бите-
уроссей илму-излем институту 100-жыллыкъ юбилейин байрам-
лайды. Алимле мында къаллай  жерледе да  бай тирлик берлик 
чёплеуню эм башха жаулу  битимлени сортларын чыгъарыу бла 
эрттеден бери  кюрешедиле. 

Коллективни 100-жыллыкъ юбилейи бла Къобанны губернатору 
Александр Ткачёв алгъышлагъанды. Байрамгъа къатышыргъа эм 
аны мындан ары  къалай айнырыгъыны планын сюзерге  къыралны 
битеу  регионларындан кёп алим келгенди. Байрам  башланырны 
аллында къонакъла чёплеуню сортлары, онла бла угъай, жюзле бла 
саналгъанларын  билгендиле – холда уллу кёрмюч, анда сейирлик 
чёплеу жауну уртлап, татыуун билирге да боллукъ эди. 

Алимлени айтханларына кёре, «чёплеу жау кесини качествосу, 
жау кислоталаны составлары бла  олива жаудан артха къалмайды. 
Витамин Е уа  анда он кереге кёп окъунады. Чёплеу жау артыкъда 
бек керекди иммунитетлери къарыусузланнган  адамлагъа». 

Биригип ишлерге келишгендиле
Ростов областьны губернатору Василий Голубев эм «СОГАЗ» деген 

страхование этиучю компанияны правленини председатели Сергей 
Иванов биригип ишлеуню юсюнден келишимге къол салгъандыла. 
Регионну правительствосуну  пресс-службасында айтханларына 
кёре, эки жаны да халкъны медицина жаны бла страхование этиу 
системаны айнытыр ючюн, болгъан онгланы эм амалланы бирик-
дирир муратлыдыла». Компанияны регионда бардырыллыкъ бек 
магъаналы ишлери уа уллу инвестиция проектлени эм къырал ин-
вестиция программаланы страхования этиу жаны бла къоруулауну 
къурауду. 

Келишим биржыллыкъ болжалгъа деп къабыл этилгенди, андан 
ары да хайырланыргъа боллукъду эм конкурентликге, ол санда 
финансла жаны бла жумушла этиуге, чырмаулукъ этерик тюйюлдю.

Документге къол салгъанда, губернатор энчи халда чертип, 
былай айтханды: «Инвесторлагъа болушлукъ этиу жаны бла про-
граммаланы уллу кесеги къабыл этилгенди, алайды да, келишим 
энтта бир атламды Ростов область инновация жаны бла тутхучлу 
субъект болгъанын кёргюзтюуде».

«СОГАЗ» деген страхование этиучю компанияны къаууму Россейни 
бек уллу страховщигиди. Аны регионлада 600-ден аслам бёлюмю 
эм офиси барды. 

Жангы теннис спорт комплекс
Астраханьда ишлене тургъан спорт комплексде алты теннис корт, 

юч фитнес-зал, къонакъ юй эм медицина кабинет боллукъдула. 
Астраханьны мэриясыны пресс-слежбасында ИТАР-ТАСС-ны корре-
спондентине айтханларына кёре, жангы спорт комплексде халкъла 
аралы спорт эришиулени бардырыргъа да боллукъду. 

«Шёндю бир-бир кортлада жарау этедиле. Теннисчилени жыл 
санлары 6-дан 18-ге жетедиле. Астраханьны хауа болумлары спортну 
аллай тюрлюсюн бардырыргъа игиди -ачыкъ хауада жарау этиулени 
апрельден ноябрьге дери бардырыргъа болады»,-дегендиле мэрияда. 

Астраханьны Теннис академиясы, теннисни пропагандалагъандан 
сора да, келе тургъан жууукъ жылланы ичинде 150-200 чакълы бир 
бийик класслы спортчуну хазырлар муратлыды. 

Спорт комплексни ишлерге 130 миллион сом къоратыллыкъды. 
Астраханьны мэри Михаил Столяровну айтханына кёре, бизнес 
файда тюшюргенден сора да, социальный сфераны айнытыугъа, 
шахарчыланы жашау болумларын игилендириуге да себеплик этеди 
бу спорт ара. 

Жангы спорт комплексде жарау этер ючюн, хакъ тёлерикдиле 
адамла. Мэрия Теннис академия бла бирге 50 жаш спортчуну теннисге 
юйретиуню хакъсыз бардырыргъа келишгендиле.

Тюнене Тырныаууз шахарны 
«Тотур» стадионунда школну 
бошагъанлагъа аталгъан бай-
рам концертге 300 жаш бла 
къыз келгендиле. Бу байрамны 
ала онбир жылны сакълагъан-
дыла.  

Ингирни ача, Элбрус районну 
администрациясыны башчысы-
ны орунбасары Афашокъаланы 
Раиса жашланы бла къызланы, 
аланы  ата-аналарын алгъыш-
лагъанды. Жаш адамла,  уллу 
жашаугъа атлай, кеслерине 
усталыкъ сайлап, ол жолда та-
укел барлыкъларын айтханды. 
«Сиз дагъыда бу дунияда же-
ригизни табаргъа, къыралгъа, 
жамауатха да хайыр келтирген 
инсанла болургъа керексиз, 
алай а хар жетишимигизни да 
мурдору мында алгъан били-

Алай  депутат, Къабарты-Мал-
къары къырал эл мюлк акаде-
мияны ректору  Борис Жеруков 
оюм этгенден а, проект къабыл 
этилсе, къырал вузла ол налог-
ну ахырда тёлеялмазлыкъла-
рын айтханды. «Федеральный 
арагъа ахчаны тёлегенден эсе, 
вузну жабып къойгъан файда-
лы боллукъду», - дегенди. Бу 
сёзлени  Искусстволаны Се-
вер-Кавказ къырал институтуну 
ректору Рахайланы Анатолий да 
тюзге санагъанды. «Бу проек-
тни вузланы кереклерине ахча 
берилгенден сора хазырлагъ-
ансыз.  Налогну тёлерге бизге 
ахча бёлюнмегенди», - дегенди. 

Болсада депутатла проектни 
къабыл кёргендиле.  Чеченланы 
Ануар а, бу вопрос магъаналы 
болгъанын чертип, аны комитет-
ни кенгертилген жыйылыуунда 
сюзерге кереклисин айтханды. 

«КъМР-де энчи медицина 
болушлукъ бериуню юсюнден» 
республикалы закон кючюн тас 
этгенди. Урунуу, социальный 
политика эм саулукъ сакълау 
жаны бла комитетни башчысы 
Жанатайланы Салим билдирге-

КъМР-ни башчысына кандидатланы 
партияла кёргюзтюрюкдюле

нича, «РФ-де адамланы саулукъ-
ларын сакълауну юсюнден» Фе-
деральный законда субъектлени 
энчи медицина болушлукъ бериу 
жаны  бла законла чыгъарыргъа  
полномочиялары тохташдырыл-
майдыла, республикалы закон 
да аны бла байламлы кючюн тас 
этгенди.

КъМР-ни ич ишле министри 
Сергей Васильевни тилеги бла 
эмда «Полицияны юсюден» фе-
деральный законнга тийишлилик-
де, «КъМР-де адамланы жамауат 
къоркъуусузлукъну сакълаугъа 
къатышдырыуну юсюнден» за-
конну 8-чи эм 9-чу  статьяларына 
тюрлениуле кийирилгендиле. 
Парламентни Законлукъ, право 
низам эм жамауат къоркъуусуз-
лукъ жаны бла комитетни  баш-
чысы Хамид Башоров айтханыча, 
закондан право низамны сакъ-
лаучу органла  тамамларгъа эр-
кинликлери болмагъан жорукъла 
кетерилгендиле, ол санда халкъ 
дружиналаны эмда аланы шта-
бларыны ишлерине къурау де-
генча жорукъла кетерилгендиле.

Депутатла биринчи окъулууда 
«КъМР-ни къырал казнасыны 
юсюнден», «КъМР-де жаш тёлю 
политиканы юсюнден» законланы 

проектлерин да къабыл кёрген-
диле.   

 «Къабарты-Малкъар Респу-
бликаны аллында уллу жети-
шимле болдургъан адамланы 
эмда халкъланы тарыхларында 
магъаналы ишлени ёмюрлеге 
сакълауну юсюнден» законну 
проектин а депутат Чеченланы 
Ануар хазырлагъанды. Культура 
жаны бла комитетни башчысы Ра-
хайланы Анатолий билдиргенича, 
аллай адамланы атлары орам-
лагъа, майданлагъа аталыргъа 
боллукъдула, алагъа эсгертмеле, 
мемориал къангала салыныр-
гъа, белгили адамларыбызны 
аты бла стипендияла тёленирге 
боллукъдула. Депутатла проек-
тни биринчи окъулууунда къабыл 
кёргендиле. 

Борис Жеруков республиканы 
аллында къыйынлары уллу бол-
гъан адамланы эсгертмелерине 
ким къараргъа керекди, деп сор-
гъанды. Ол Къабарты-Малкъар 
къырал эл мюлк академияны ал-
лында Валерий Коковну эсгертме-
сине аны юйюрю къарагъанын 
билдиргенди. «Мен аны юсюнден 
къуруда айтып турама жыйылыу-
лада, алай анга бир тюрлю жууап 
жокъду», - дегенди.   Депутат 

Владимир Кебеков а республика-
да, къыралда белгили адамланы 
атларын кетерип, орамлагъа 
башха атла атауну тохтатыргъа 
кереклисин белгилегенди.  

Депутатла «КъМР-ни къырал 
саугъаларыны юсюнден» респу-
бликалы законнга да тюрлениуле 
кийиргендиле. Законодательство 
эм къырал къурулуш жаны бла 
комитетни башчысы  Заур Апшев 
билдиргенича, КъМР-ни Баш сю-
дюню оноуу бла заклонну 31-чи 
статьясы тюрлендириледи.  Ол 
а къырал саугъалагъа тийишли 
болгъан адамлагъа тёленнген 
ахчаны ёлчеми федеральный 
законда тохташдырылгъандан аз 
болгъаны бла байламлы  этилген-
ди. Алай бла «КъМР-ни аллында 
жетишими ючюн» деген сыйлы 
белги берилгенлеге  алгъын хакъ-
ларыны эки ёлчеми тёлене эди, 
энди уа- 1200  сом. «Халкъ» деген 
атха, КъМР-ни Сыйлы грамота-
сына  тийишли болгъанлагъа уа  
минг сом тёленирикди. 

КъМР-ни Айырыу комиссиясыны 
башламчылыгъы бла депутатла 
«Къабарты-Малкъар Республи-
каны Башчысын айырыуну юсюн-
ден» законну да сюзгендиле.  
«Субъектни  башчысы сайланнган-

да, кандидатланы къуру партияла 
кёргюзтгенлери бла чекленип 
къалмай,  самовыдвиженецлеге 
да айырыулагъа къатышыргъа 
эркинлик берсек иги боллукъ 
эди», - дегенди Заур Апшев. 

 Алай  депутатланы асламы аны 
тюзге санамагъандыла. Спикер-
ни орунбасары Руслан Жанимов  
субъектни,къыралны да баш-
чысын партияла кёргюзтедиле 
деген закон жангы болгъанын 
эсгертип, ол къалай ишлеригине 
къарайыкъ да, керек болса, анга 
тюрлениуле кийирирбиз, деген-
ди.  «Къабарты-Малкарча, кёп 
миллетли регионда сиз айтхан 
жорукъ ишлерик тюйюлдю, биз 
айырыула къаугъасыз ётерча 
этерге керекбиз», - дегенди эмда  
самовыдвиженецлеге эркинлик 
берирге деген тюзетиуню закон-
дан кетериуню дурус кёргенди. 
Депутатла аны тюзге санагъан-
дыла. 

Аны бла жыйылыуну биринчи 
жарымы бошалгъанды, аны 
экинчи кесеги келир орта кюн 
боллукъду. Депутатла анда кюз 
арты сессияны ишини планын 
сюзерикдиле.

ТИКАЛАНЫ Фатима.

Сабийликден уллу 
жашаугъа атлау

Билимлерин андан ары 
ёсдюрюрге таукелдиле

Бахсан районда школну бо-
шагъанланы алгъышлау «Иги 
умутланы жулдуз жыйыны-2012» 
деген ат бла байрам халда барды-
рылгъанды. Окъууда жетишимле 
болдургъанлары ючюн отуз алты 
жаш бла къыз алтын майдал-
лагъа тийишли болгъандыла. 
Аланы район, эл администраци-
яланы башчылары, школланы 
директорлары эм ата-анала ал-
гъышлагъандыла. 

Майдалла алгъанланы  кёбюсю 
уа Исламей элдендиле. Ала онюч-
дюле. Огъары эм Тёбен Курку-
жинни школларын бошагъанланы 
арасында уа жаланда Лиана Пши-
хачева алгъанды майдал. Андан 
сора да, аны ЕГЭ-леде кёрюм-
дюлери райондагъы сабийлени 
барысындан да бийикдиле. 

Школну бошагъанлагъа ахча эм 
башха саугъаланы бере, район 
администрацияны башчысыны 

къуллугъун толтуруп тургъан Ру-
стам Канаметов былай дегенди: 
«Кеслерини жашлыкъларына да 
къарамай, бу сабийле республи-
каны намысын кёп битеуроссей 
эришиуледе къоруулагъанды-
ла. Болсада аланы алыкъа бек 
магъаналы борчлары - кеслери-
не жашауда тюз жол сайлауду».

Билим бериу управленияны 
башчысы Тамара Абрегова, 
былтыр бла тенглешдиргенде, 
быйыл майдал алгъанланы саны 
алты адамгъа кёп  болгъанын 
белгилегенди.

Жыйылгъанланы районну ар-
тистлери да кеслерини концерт 
программалары бла алгъыш-
лагъандыла.

Арина АЛОКОВА.
Бахсан районну жер-жерли 

администрациясыны 
пресс-службасы.

мигиз болгъанлай къаллыкъ-
ды», - дегенди.

Школну бошагъанла, сай-
лагъан вузларына окъургъа 
кирирлерин сюйгенин билди-
рип, аланы  районну билим 
бериу управлениясыны баш-
чысы Моллаланы Сюлемен 
да алгъышлагъанды. Кесини 
сёзюнде ол жангы жашауну  
къураргъа, районну, республи-

каны эм саулай регионну эконо-
мика эм социальный  айныууна 
да ала къыйын саллыкъларын 
белгилегенди. 

Ызы бла тюненеги школчуланы  
алларында КъМР-ни бла КъЧР-
ни эстрадасыны артистлери 
Тёппеланы Алим, Аслан Биев, 
«Ийман» къауум, Байкъулланы 
Солтан, Светлана Тхагалегова эм 
башхала жырлагъандыла.

Ёхтемленирге  хар бирини ке-

сини бир чуруму- кимде майдал, 
кими кёлден «Бородинону» сууча 
окъуйду неда жангы илму ишни 
башларыкъды, нек дегенде Эл-
брус районда школну  277 сабий 
бошагъанды, аланы  тогъузусу 
– алтын, алтысы уа кюмюш май-
далла алгъандыла. Онтёртюсю-
регионда бардырылгъан олим-
пиадаланы алчылары эм призёр-
ларыдыла, 153 окъуучу уа очный 
эм заочный олимпиадалагъа бла 
конкурслагъа къатышхандыла. 

Концертден сора уллу салют 
болгъанды. Таматала анга къа-
рай, кеслерини жаш заманларын 
эслерине тюшюргендиле. Анала-
дан бири уа былай дегенди: «2012 
жылда  хар не да башха тюрлю-
дю: кийимле, жырла, ЕГЭ-ле, 
болсада бир заманда да тюрлен-
мей къаллыкъ зат да барды – ол 
сен сабийлик бла уллу жашауну 
араларында чекде сюелген за-
манынгда жюрегингде болгъан 
сагъышларынг,  къайгъырыуунг, 
не десек да, бир кесек къоркъ-
гъан окъуна кезиуюнг». 

Алиса ТАРИМ,
Элбрус районну жер-жерли 

администрациясыны пресс-
секретары.

байрамгъа алай жетгендиле. 
Аланы бу жарыкъ кюнлери бла 

алгъышлай, Черек районну ад-
министрациясыны башчысыны 
орунбасары Эристауланы Ады-
рахман былай деди:

- Жаш тёлю кесин бек ариу 
кёргюзтгенин, окъуугъа эс бур-
гъанын чертирчады. Экзаменле-
ни тынгылы бергенигиз да анга 
шагъатды. Энди мындан ары да 

кёп махтау къагъыт келтиргенди. 
Бёзюланы Асият, Тауболатланы 
Мариям, Байсыланы Тамерлан, 
Гергъокъаланы Ислам, Базоланы 
Насима, Сумайланы Ибрагим 
орта билим алгъан бла тохтап 
къалыргъа айтмайдыла.

Байрам кёпге дери созулгъан-
ды. Танг атхынчы тепсеу, жарыкъ 
жырла тохтамадыла.

Баям, быйыл да ол шахар-
лагъа барлыкъла аз тюйюл-
дюле. Школну бошагъанланы  
асламысыны республикадан 
тышында окъургъа кирир тау-
келликлери аз да селеймегенди. 

х х х
Огъары Малкъарны биринчи 

номерли школунда (халкъда 
айтыучусуча, Зына школ) 26 

билим алыргъа хар биригиз да  
жолугъузну сайлаган болурсуз да, 
Аллах этген муратларыгъызгъа 
жетдирсин. Бу школну эшиклери 
сизге хар заманда да ачыкъдыла. 
Устазла болуп бери къайтыргъа 
да болурсуз. Ахшы жолгъа ба-
рыгъыз!

Школну директору Жангораз-
ланы Борис да кесини, устазла-
ны атларындан да алгъышлады 
онбир жылны ичинде  дерслеге 
жюрюген сабийлени.

Ата - анала, устазла да алгъыш 
сёзлерин айтхандан сора атте-
стат аллыкъла биринчи класс-
ха келгенлеринде къаллайла 
болгъанларыны юсюнден кино 
кёргюзтюлгенди. Аланы хар би-
рини юсюнден къысха билдириу 
этилгенди. Биринчи болуп Ми-
сирланы Жамиля чыкъды. Ол 
къызыл тюрсюнлю аттестатын, 
алтын майдалын да Эристауланы 
Адырахманны къолундан алды. 

Школну бошагъанланы бирин 
къоюп, башхасын айтырча тюй-
юлдю. Хар бири да бирер жаны 
бла фахмулудула. Бичиланы 
Ахмат, боксдан республикалы 
эришиулеге къатыша, школгъа 

х х х
Къашхатауну орта школун бый-

ыл 39 сабий бошагъанды. Мында 
окъугъанла бир къырал экза-
менни бийик баллагъа берген-

сабий аттестатла алгъандыла. 
Аланы школну бошагъанлары 
бла Черек районну администра-
циясыны башчысыны орунба-
сары Байсыланы Харун, школну 

диле. Школну озгъан жыллада 
бошап, шёндю Москвада, Санкт-
Петербургда, Самарада, Красно-
дарда, Ростовда, Ставропольда, 
Пятигорскеде бийик билим берген 
окъуу юйледе студентле болуп, 
кёпле керекли билим аладыла.

директору Къарчаланы Халимат, 
окъутуу-юйретиу ишни ветераны 
Къазакъланы Борис, ата-анала-
ны атындан Уяналаны Асият эм 
Гадийланы Зухура алгъышлагъ-
андыла. 

МАМАЙЛАНЫ Алий.

«Ийман» жырлайды.

Концертге келгенле.

Огъары Малкъарны экинчи но-
мерли  школун бошагъан сабийле.

Школну директору Жангоразланы Борис Махийланы Кязимге 
аттестат береди.

КЪОШАКЪ БИЛИМ БЕРИУ

АДАМЛАНЫ КЪАДАРЛАРЫ

Ёлюмден жаланда телиле къоркъ-
майдыла деп, кёпледен эшитген-

ме. Алай мен ол сёзлени тюзлюгюне 
артыкъ бек ийнанмайма. Не ючюн 
дегенде, ёлюмню  аллында тобукъ-
ланмагъанла не заманда да, къачан 
да болгъандыла. Уллу Ата журт уруш-
ну жылларында, кеси ыразылыкъ-
лары бла фронтха жиберирлерин 
тилеп, военкоматха заявленияла 
жазып баргъан жашланы кеси кёзюм 
бла кёргенме. Бир жол, жыл санынг 
толу жетмегенди деп  неда бир баш-
ха сылтау бла къыстасала, экинчи 
кюн дагъыда къайтып баргъанланы.  
Мени акъылыма кёре, ала, кертиси 
бла да, чынтты батырла эдиле.

Айхай да, хар кимни да бир кибик 
ётю жетерик тюйюлдю кеси ыра-
зылыгъы бла  кесин окъну-топну 
тюбюне атаргъа. Ким биледи, мен 
да эталлыкъ болмаз эдим алай. 
Хучиналаны Омар а, аз да арсарлы 
болмай, кеси сюйюп кетгенди 1942 
жылны жайында немис-фашист 
аскерле бла урушха. 

Бир затха сейир этерчады. Атасы 
Юсюпню жалгъан дау бла 1937 
жылда тутуп кетгендиле. Ол бир 
кезиуде Беломор илипинде жер 
къазгъанды. Анда тутмакъла мингле 
бла къырылгъандыла. Жаш а, къо-
луна сауут алып, атасына терслиги 
болмай азап чекдирген властьны 
къоруулагъанды. 

Илипинни къурулушунда ишлеген 
тутмакъладан кеси ыразылыкълары 
бла фронтха барыргъа сюйгенлени 
тизмелери жарашдырылгъанда, 
Юсюп да кесин жаздыргъан эди. 
Алай ол къазауат баргъан жерге жет-
мегенди. Тутмакъланы эки кемеге 
жюклеп, Балтий  тенгизге  чыкъгъан-
да, фашист бомбардировщикле му-
ру-чуру этгендиле. Ол анда ёлгенди. 

Ким эди Хучиналаны Юсюп, 
аны «халкъны душманларына» 

къошарча? Кеси къыйыны бла жа-
шагъан бир къарангы таулу. Алтын 
къалалары да жокъ эдиле, кулакга 
санарча. Битеу «терслиги» -бир 
заманда патчах аскерде къуллукъ 
этгени эм башхаладан игирек жа-
шагъаны. Аны ючюн, 58-чи статья 
бла терслеп, он жылгъа Сибирьге 
жибергендиле. Юй бийчеси Салихат 
алты сабийи бла кеси къалгъан эди. 
Енисей черекни боюнунда Игарка 
портда ол агъач комбинатда урунн-
ганды. Агъач ишге уста эди. Андан 

Тюзетиуню эм жууапха 
тартыуну службасы кесини 
тутмакъларына бу юч жылны 
ичинде жангы кийим берирге 
умут этеди. Ведомствону 
ишчилери ала жюрютюрге 
бек тапла болурла деп умут 
этедиле. Андан сора да, ала-
ны юслерин жылтырауукъ 
журунла бла жасарыкъды-
ла, ала кечеги  къарангыда 
да кёрюнюп турлукъдула. 
Дагъыда кийимледе хур-
жунла боллукъ тюйюлдюле, 
ол  себепден а тутмакъланы 
жанларында жюрютюрге  
жарамагъан затланы  букъ-
дурургъа амаллары жокъду. 

- Зеклени кийимлерин эртте 

Огъары Малкъаргъа кирген 
жерде сол жанында, къаяны орта 
тенгисинде уллу таш сюеледи. 
Анга Ханий таш дейдиле.

…Ханий элде бек ариу къызгъа 
санала эди. Чач эшмелери табанла-
рына жете, узун къара кирпиклери уа, 
энишге къараса, кёзлерин жаба, бети 
уа – чыммакъ-акъ. Аны ариулугъуна 
элде былай айтыучу эдиле: Ханий сё-
лешсе, бул-бул жыры, ол  атласа, бий-
чени сыры. Ханий кимни юйюне келин 
боллукъ болур, къайсы жашны насыбы 
тутар деп кёпле сагъыш этгендиле. 

Махмут, къызны атасы, киеулюкню 
эртте сайлагъанды. Къызыны къада-
рын кеси сюйгенча къураргъа айтып. 
Къоншу элде аны Даулет деп бир 
антлы шуёху бар эди. Аны уа Сафар 
деп Ханийден юч жыл тамата жашы. 
Айхай да, ала бир бири юйлеринде 
бола тургъандыла. Къызны атасы 
Сафаргъа, Даулет а Ханийге бек бю-
сюреп, ала уллу болсала уа, экисин да 
бир юйюр этерге бар эди муратлары. 
Алай болуруна экиси да ишекли тюй-
юл эдиле. 

Сафар чырайы, акъылы бла да элде 
бек иги жашладанды. Болсада бу 
экисини мангылай жазыулары бирге 
тюйюл эди. Нек дегенде Ханийни 
жюрегин арлакъда, элни къыйырында 

говор алгъан эди, - дейди  
андан ары Жеребёнков .

ФСИН-де билдиргенлерине 
кёре, форманы ведомство 
кеси тигип хазыр этерикди, 
анда кийимлени эм чурукъ 
затланы кеслери тикген  коло-
нияла бардыла, ала жюзден 
артыкъдыла. Сёз ючюн, аскер 
берцылени ёмюрден ахыргъа 
дери тутмакълагъа «Чёрный 
дельфин» колонияда тигедиле. 

- Производство, ол санда 
тёрели тигиу этген да, бусагъ-
атда бек къыйын сынаугъа 
тюшюп турады. Биз умут эт-
генибизча, быллай уллу заказ 
ол бёлюмледе ишлегенлени 
иш бла жалчытыуда уллу се-

Тутмакъланы формаларында 
аланы алларындан кирит бла 
бегитилип турурча къоркъуулу-
ла алай кёп жокъдула.

Келир жылдан башлап 
жууапха тартыуну жангы 
тюрлюсю – жаланда ишлеп 
тюзелиу формасы - хай-
ырланыллыкъды. Урунууну 
хайырланып тюзетиуню ара-
лары кёп ачыллыкъдыла. 

Министерствода алгъаракъ-
да айтханларыча, ал кезиуде 
аллай араладан 7-си - 8-си 
къураллыкъдыла. Андан сора 
уа  ала кёбейирикдиле. Былай-
да уа ишни башы тутмакъла-
ны  санлары бла угъай, ишчи 
жерле керек болгъанларында-

аны Беломор илипиннге элтгендиле. 
Хучина улуну ырысхысын эки кере 

торгга салгъандыла. Ол киши къый-
ынын ашамагъанды, жалчы тутмагъ-
анды. Къоншуларындан эсе мажал  
болгъанды къолайы. Урлап-тырнап 
угъай, къармашып, ишлеп, терлеп жый-
ышдыргъан мюлкюн сыйыргъан эдиле. 

Аталарын тутхан бла къойсала уа! 
Юйюрюн да терслегендиле. Юсюпню 
тамата жашы Омарны Ленинчи горо-
докдан къыстагъан эдиле. Ары дери 
уа Омар Огъары Малкъарда школда 
окъугъанды. Ол жыллада «военное 
дело» деп дерс болуучу эди. Тамата 
класслада окъугъанланы къол пуле-
мётну, ушкокну чачаргъа, жыяргъа, 
илишан атаргъа, гранатны хайырла-
ныргъа, аскер чынланы айыра билирге, 
дагъыда кёп затлагъа юйретгендиле. 
Спортха, физкультурагъа уллу магъана 
берилгенди. 

Омар къарыулу жаш эди, спортну 
сюйген. БГТО (Будь готов к труду 

и обороне), ДОСААФ (Добровольное 
общество содействия авиации, армии, 
флоту) эм башха тюрлю белгилени 
мардаларын къыйналмай толтургъан-
ды. «Ворошиловский стрелок» белгини 
ёхтемлик бла жюрютгенди. Суратда 
аны ёшюнюнде кёре болурсуз аны.

Уруш башланыр жылны аллында Ол 
Холам-Бызынгы районну финансла 
бёлюмюнде ишлегенди. Бир жол, 
керох да берип, анга Нальчикден ахча 
келтирирге буюргъандыла. Эки уллу 
артмакъны ат боюнуна салып, шахар-

дан келе болгъанды. Жолда уручула, 
ючеулен болуп, ахчаны сыйырыргъа 
умут этгендиле. Омаргъа сауутну хай-
ырланыргъа тюшгенди.  Чапханладан 
экисин жаралы этгенди, ючюнчюсю 
къачып къутулгъанды. Ахчаны район 
арагъа къоранчсыз жетдиргенди…

Фронтда ол жаяу аскерде къуллукъ 
этгенди. Тасхачы ротада нёгерлери 
таулу жашны намысын кёргендиле ба-
тырлыгъы ючюн. Ненча кере баргъан 
болур эди Омар гитлерчилени тылына 
«тил» алыргъа! Къайдан билейик.Тас-
хачыла жанларын къолларына алып 
айланнган солдатла эдиле. Хар жол 
сайын артха къайтыргъа ышаныулукъ 
бек аз болгъанды. 

Немислиле уруш этерге юйреннген 
сынаулу аскерчиле эдиле, аны себеп-
ли уа аладан «тил» алгъан тынч иш 
тюйюл эди. Атыш-тутуш болмай хазна 
къалмагъанды. Адам да къорамай. 
Тасхачыла «тил» бла бирге жоюлгъан 
неда жаралы болгъан нёгерлерин да 
келтиргендиле, къоюп кетмегендиле. 
Кюн сайын ёлюм бла тюбеше тур-
гъан солдатла къарындашлача болуп 
къаладыла, ала бир  бири ючюн жан 
берирден артха турмайдыла. 

Омар 1944 жылда анасы Салихатха 
жиберген письмосунда былай 

билдиргенди: «Бюгюн тюш аласын-
да гитлерчи фашистлени бегиннген 
жерлерине чабыуул этерге хазырлана 
турабыз. Сау къалсам, жазарма…» 
Жазмады. Ол аны ахыр письмосу эди. 
Душман огъу къыркъды аны жаш сан-
ларын. Жилятды Омар жарлы анасын. 
Анга жаланда жыйырма жыл бола 
эди. Не медет, окъ къартны, жашны 
айырмайды. 

«Сизни жашыгъыз Хучиналаны 
Омар, тасхачы къауумгъа башчы-
лыкъ эте, душманны тылына кёп кере 
баргъанды, «тил» келтирмей бир да 
къайтмагъанды. Урушда адам ёлмей 
болмайды, анга этер амалыбыз жокъ-
ду. Омар, Туугъан журтубузну фашист-
леден къоруулай, чынтты жигитча жан 
бергенди…» Бу сёзлени Салихатха аны   
командири жазгъанды. 

Къалай да кётюрген болур эди Са-
лихат ол къыйынлыкъны. Баш иесин, 
жанындан сюйген жашын да жутду 
уруш ёртени. Дунияда таулу тиши-
рыудан тёзюмлю болмаз деп, алай 
сунама. Ол, керти да, алай болгъанын 
кёчгюнчюлюкде да кёргенбиз.

Жашауда кёзю бла кёрмеген ий-
нанмазча къужур ишле боладыла. 

Омар къыркъ тёртюнчю жылда 
февральда немислиле бла сермеш-
де ёлдю. Ол жылны март айында 
уа аны анасын туугъан жеринден 
къыстаргъа келдиле. Танг аласында 
юйге кирген солдатладан бири, гитче 
рамачыкъда суратны кёрюп, тама-
шагъа къалды. Аны къолуна алып: 
«Мен бу жашны бек иги таныйма. 
Омар бла бирге «тил» алыргъа нен-
ча кере баргъаныбызны айталлыкъ 
тюйюлме»,-деп, сейирсиндирди 
нёгерин, Салихатны да. Бу аскер 
бёлюмге госпитальдан чыкъгъандан 
сора тюшгенин айтды. Солдатла, 
кишиге да жетдирмей, Салихатны 
хапчукларын машинагъа жюклеп, 
узакъ жолгъа ашырдыла…

Хучиналаны Юсюпню жашлары –
Ануарны бла Магометни - юсле-

ринден бир-эки сёз айтыргъа сюеме. 
Ануар «Заман» (алгъын «Комму-
низмге жол») газетде 1957 жылдан 
бери таймай ишлейди. Корректор, 
корреспондент, эл мюлк бёлюмню 
таматасы да болгъанды. КъМР-ни  
культурасыны сыйлы къуллукъчусу-
ду, Россейни Жазыучуларыны со-
юзуну члениди, бир ненча китапны 
авторуду. Прозасы, поэзиясы бла да 
атын халкъыбызгъа белгили этген-
ди. Аны кёчгюнчюлюкге аталгъан 
«Сюргюнню бушуу дастаны» деген 
поэмасын бек жаратханларыны 
юсюнден газет окъуучула редакци-
ягъа телефон бла да сёлешгендиле, 
жазгъан да этгендиле. Бусагъатда  
газетни тилманчла бёлюмюне баш-
чылыкъ этеди. 

Атасын танымагъан Магомет да 
Россейни Жазыучуларыны союзуну 
члениди. Тарыхчы эм жазыучуду. 
Ол орус эм малкъар тилни да бирча  
иги биледи. «История Балкарии с 
древнейших времён и до конца ХХ 
века» деген экитомлугъу, «Горькая 
дорога в рай» деген китабы орус 
тилде басмаланнгандыла. «Айыу бла 
кертме ашаргъа базыннган», «Кюн 
балалары» деген романлары, дагъы-
да башха китаплары чыкъгъандыла. 

Жарсыугъа, Юсюпню насыбы 
тутмады жашларыны жашауда тий-
ишли жерлерин тапханларын, фах-
мулулукъларын кёрюп къууаныргъа. 
Къадар анга онг кёз бла къарамады. 
Тюзю - ол Аллахдан келген къадар 
тюйюл эди. Сталинчи властьны 
зорлугъу эди.

КЪУЛБАЙ улу Алий.

беплик этерикди, - дейдиле 
«Известиягъа» ФСИН-де. 

Кертиди, зекле кеслери эм 
правону къоруулаучула  форма-
ны хазна жаратмайдыла. 

-  Шёндюгю форманы 
«ГУЛАГ-ны кекириуюне» са-
наргъа боллукъду, нек деген-
де бу кийимле ол замандан 
бери  тюрлендирилмегендиле, 
- дейди правозащитник Ва-
лерий Борщев. – Ол заманда 
колонияла аскер маталлыла 
эдиле, бу мутхуз форма да ол 
заманда чыкъгъан эди. Ол бек 
тапсызды, жылытмайды эм 
осал качестволуду, анга кёп 
чурум айтылады. Бютюнда бег 
а север районлада тургъан тут-
макъланы жанларындан.

Зекле алыкъа кеслери 
жаратмагъан кийимлени 
кеслери сюйгенча тюрлен-
дире турадыла. ФСИН-ни 
офицерлери  айтханларына 
кёре, бу  тюрлю иш ахшыла-
да колониялада этиледи.

-Тёреде болгъаныча, бы-

Атасы бла жашы Тутмакъланы кийимлеринде 
жылтырауукъ журунла

Ханий таш
Болгъан иш

окъуна алышындырыргъа 
умут бар эди – шёндюгю фор-
ма эски болгъанды, бир ненча 
он жылдан бери тюрлендирил-
мегенди, дегендиле «Извести-
ягъа»  ФСИН-ни къуллукъчула-
ры. Жангы униформаны ара 
шахарда главкпроизводство 
технология жаны бла Илму-из-
лем институтну филиалында 
жарашдыргъандыла. 

Форманы Иваново область-
да Кинешмада 3-чю  номерли 
тиширыу колонияда  кёргюзт-
гендиле. Ол кезиуде импрови-
зация подиумда кёргюзтгенди-
ле. Модельле уа тутмакъла кес-
лери болгъандыла. Тиширыула 
къаралдым-кёк, эр кишиле 
уа - жашил бушлатланы кийип 
чыкъгъан эдиле. Разработчи-
кле айтханларына кёре, ишчи 
кийимле суу ётмеген  шёндю-
гюлю къумачладан тигилген-
диле. Дагъыда бир жангылыкъ 
– тутмакъланы кийимлеринде 
энди жалгъан териден этилген 
уллу жагъала орнатыллыкъ-

дыла. Ала зекле сюймеучю,  
сюелип туруучу жагъаланы 
алышындырлыкъдыла. 

Кийимлени тыш кёрюмдю-
лерине къарап айтханда, зекле 
энди бугъуналлыкъ тюйюлдю-
ле, инбашлада, женгледе, то-
букълада тигилип орнатылгъан 
узун энчи журунла, жарыкъ 
тийсе, жылтырагъанлай тур-
лукъдула, къачхан тутмакъны 
терк окъуна табаргъа болу-
шурукъдула. Ол журунланы 
хайырларындан зеклени жан-
гы кийимлери ДПС-чилени  
амуницияларына ушайдыла.

Зеклени дагъыда жангы 
жашил жюн кёлеклери бол-
лукъдула. Аланы да кёкюре-
клерине жылтырауукъ уллу 
сызла тигилипдиле. Тиширыу-
ла жаулукъла орунуна бёркле  
киерикдиле. Аланы ич кийим-
лери, колготкалары, носкилери 
да ахшы качестволу къумачдан 
тигилликдиле. Аякъ кийимле 
териден этилликдиле. Жайда 
эр кишилеге сандалланы 
киерге эркинлик берилликди. 
Жангы форманы баш энчили-
ги – хуржунлары болмазлыкъ-
ларыды. Ол оноуну ФСИН 
тутмакъланы биргелерине 
жюрютюрге жарамагъан зат-
лагъа къажау ишни  къыймат-
лы этер ючюн этгенди. 

 Адамны эркинликлерине 
чек салгъан жерледе тутмакъ-
ла бир-бир затланы биргелери-
не айландырыргъа эм башха 
адамгъа берирге жарамагъ-
аныны юсюнден адвокат кол-
легияны  келечиси Владимир 
Жеребёнков айтханды.

- Ходорковский зекге ал-
маны бергени ючюн вы-

стырдан тигилген кепкагъа 
картон къошулады, анда тут-
макъны тукъуму, отрядыны 
номери жазылгъан таблица-
чыкъ бегитиледи, - дейдиле 
«Известиягъа» регион коло-
нияладан бирлеринде.

Ол, тюзюн айтханда, фор-
магъа бузукълукъ этилгеннге 
саналады,  аны ючюн админи-
страция жууапха  тартыргъа да  
боллукъду. Болсада учрежде-
нияланы администрациялары 
аны кёрмегенча этип турадыла. 
Валерий Борщевни оюмуна 
кёре уа, тутмакъла, европалы 
къыралладача, кеслерини кий-
имлерин жюрютселе иги бол-
лукъ эди.  Россей  ол юлгюню 
алыргъа керекди, нек дегенде 
бизни къырал  Европалы пе-
нитенциальный жорукъланы 
къабыл кёргенди,-дейди ол. 

Англияны, Голландияны, 
Германияны тюрмелеринде 
тутмакъла бир  форманы  жю-
рютмейдиле. Польшада да, 
Скандинавияны  къыралларын-
да тюрмеде да тутмакъ форма  
жокъду, - дейди Борщев. АБШ-
ны  тюрмелеринде тутмакъла 
да, Россейдеча, бир форманы 
кийип айланадыла. 

Бюгюнлюкде РФ Юстиция  
министерствосу магъаналы  до-
кументлени проектлерин сюзе 
турады. Аланы араларында 
жууапха тартыуну ата журтлу  
системасы жюрютюлген фор-
маны тюрлендириуню юсюн-
ден документ да барды. 

Адам этген терслигин тут-
макъда къаты режимде турмай 
да тюзетирге боллукъду. Тюр-
лениулени баш  магъаналары 
ма аны бла  байламлыдыла. 

ды. Алай, битеу  алып айтхан-
да, жууапха тартыуну жангы 
системасы законланы тюр-
лендиртирикди, судьяланы 
эм правону къоруулаучуланы 
башларында да тюрлениуле 
булургъа керекдиле. Жуму-
шакъ жууапха тартыудан угъ-
ай, терсликден  къоркъургъа 
керекди. Кёп экспертлени 
оюмларына кёре, Россей 
мурдорсуз терслеулени жол-
ларындан къутула барады. 
Къалай-алай эсе да,  тутулуп 
тургъан адамланы саны бир 
бири ызындан бир ненча 
жылны ичинде азайгъанлай 
келеди. Бизни къыралда  
шинжили темир жиплени 
артларында бегитилип тур-
гъанла бусагъатда 711, 6 минг 
адам боладыла. Бу  тарих а, 
жангы жылны алышындыр-
гъандан эсе, 14 минг адам-
гъа азайгъанды. Озгъан жыл 
бла тенглешдиргенде, казна  
тутмакъла быйыл 77 минг 
адам тас этгендиле. 

Былтыр демография чун-
гурну чыкъгъаныны сылтауу 
уа - Уголовный кодексге бу арт 
кезиуде жумушакълыкъны  
тюрлениулери кийирилгенле-
ринденди. Андан сора да, пра-
вону къоруулаучу органланы 
ичлеринде да ахшы жанына 
тюрлениуле этиледиле. Сёз 
ючюн, тутулгъан адамланы 
санлары азая барады. Бу тюр-
лю иш а  правону къоруулау-
чуланы кеслерини тилеклери 
бла этиледи. Тюзюн айтханда, 
сюдге берилмей къалгъан 
тилекле кёп болгъанлары 
ючюн. Андан сора да, бир 
ненча жылдан бери тутмакъ-
гъа тутууну юсюнден  хода-
тайствола да азая барадыла. 
Озгъан жылда сюдге аллай 
тилекле, аны аллындагъын-
дан эсе, 13 мингнге аз келген 
эдиле. Нек эсе да, быллай 
оюм барды: аманлыкъчыны 
таш хуналаны артларында 
кечиндирген тынчды деп. 

Алай бла шёндю следствие 
изоляторлада 115 мингнге жуу-
укъ адам олтурадыла, жылны 
башындагъындан эсе, кёп 
къалмай 2240 тутмакъгъа аз. 
Алайды да, биз  тутмакълары 
эм кёп болгъан къыралгъа са-
налмай башлагъанбыз. Жуу-
апха  тартыуну жангы амалла-
ры уа тутмакъланы кеслерин 
жууапха тартылмагъаныча эм 
тюрмеде  турмагъанча, сезер-
ча этерге керекдиле.

Эрттеден бери да белгили-
ди – тутмакълыкъ адамны 
ёлтюреди, урунуу а адамны 
огъурлу этеди. Ол себепден а 
жууапха тартыуну жангы тюр-
люлери урунуугъа уллу магъ-
ана береди. Артыкъда уллу 
аманлыкъ этилмеген эсе, энди 
тутмакълакъны орунуна зор 
бла ишлетиу хайырланырыкъ-
ды. Дагъыда быллай умут 
барды – биринчи кере сюд 
этилген адам тюзетиу арагъа 
тюшмезге, 2 айдан 5-ге дери 
заманны ичинде бир башха 
жерде ишлерге боллукъду. 
Тюзетиу лагерьде тутмакъла 
тёрели общежитде, кеслери 
ауузланырча, ёз кийимлерин 
жюрютюрге боллукъдула. 
Адамны кесини ахчасы жокъ 
эсе уа, аны государство аууз-
ландырыргъа, кийиндирирге 
боллукъду.     

«Известия» газет. 

анасы бла бирге жашагъан, атасы уа 
эртте  ёлгени себепли таныгъан окъуна 
этмеген жаш Сулей бийлеп эди. Алгъа-
ракъда уа жашны анасы да ёлюп, кеси 
жангыз къалгъан эди. 

Ата-ана – жокъ, ырысхы-мал - жокъ, 
аллай жашха береми эди Махмут кеси-
ни эл багъасы жангыз къызын? Сафар 
а – хар жаны бла да айтхылыкъ. Алай  
Ханийни жюреги ырысхыны -малны 
угъай, жаланда Сулейни кюсейди. 
Адамны излегени бла кюсегени табы-
лып барамыды дейсе? Бу эки сюйген 
жанны  араларына Ханийни атасы 
сугъулду.Жашны юсюнден эшитирге 
да сюймегенин, къызы уа Сафаргъа 
барлыгъын, башха тюрлю арталлыда 
болмазлыгъын ачыкъ эм къаты айтды.

Ханийни анасы къызына кёп кере 
айтханды былай:

- Атангы айтханын эт, чамландырма 
ол огъурсуз адамны. Къаны къызгъан 
заманда ол этмезлик жокъду. Сафар-
гъа чыкъ да, тынч – ырахат жаша да тур. 
Сулейни уа жууугъу-аз, атасы, анасы-

жокъ, ырысхысы, малы уа – бютюнда. 
Уучулукъ бла баш кечиндирирге кюреш-
ген адамны  кесинге къалай тенг этесе? 

Мен а сени атанга сюйюпмю баргъан 
эдим? Аны ючюн а, кёресе, жашайбыз, 
сени да ёсдюрдюк. Сен да Сафаргъа 
барып, экигизни да жастыгъыгъыз бир 
болса, сабийлеригиз да болурла,  сюй-
меклик да  жаратылыр ортагъызда… 

Эрттенликде уа Сулейни бла Ха-
нийни элде тапмадыла. Махмут 
къызны бла жашны жетип  къайта-
рыргъа нёгерле къурай тургъан ууах-
тыда шуёху Даулет жетди. Махмутну 
къанын ол эсли сёлешип сууутду:

- Махмут, сен ахшы тенгимсе.  
Къызынг башха жашны сайлагъан 
эсе, бизни дауубуз жокъду. Сафар 
а къатынсыз къалмаз. Уллу Аллахны 
болур анга да бир буйругъу. Бизни 
ючюн деп жангыз къызынгы харам 
этме, кесинги да  къанынгы бузма,-
деди сабыр акъыллы тенги.

…Ингир алагъа Малкъар ауузуна 
кирдиле Сулей бла Ханий. Не этерик 

эдиле, жаз эди да, сууукъдан апчы-
майдыла, алай баш сугъар  жерлери 
уа жокъ. Ханийни кёзю  тёшде бир 
жарыкъгъа илинди. Сулейге аны  
кёргюзтюр, ары барайыкъ да, не бол-
са да, адамла къатына тийишейик, 
деди. Алай Сулей, къарап, ол Ханий-
ге кёрюннген жарыкъны эслемеди. 
Къыз алда, жаш а аны ызындан 
бара-барып, ол жарыкъгъа жетдиле. 

Ол жарыкъ а биз башда айтхан 
ташны тюбюне келтирди быланы. Не 
изледиле эселе да, была мында не 
нарат чыракъ, не от жагъа тапмады-
ла. Бу таш тюбю эки  сюйгеннге кёп 
заманлагъа юй орунуна жарап турду. 
Сулей, уугъа жюрюп, кечиндире 
турду юйдегисин. 

Бир жылдан былагъа жашчыкъ 
тууду. Бу жерни ёзенинде уа  атла 
отлап тургъанлары себепли атына 
Жылкъы деп атадыла. Бара-бар-
гъанда жашчыкъ,  ёсюп, атасы бла 
бирге жылкъы къурап, монглукъда, 
токълукъда жашагъандыла. 

Жылкъыбайланы тукъуму да 
андан жайылгъанды. Ханий таш а 
уллу сюймекликни ёмюрлюк къала-
сыча шёндю да ёхтем сюеледи элни 
башында.

ТЕМУККУЛАНЫ Адил.
Огъары Малкъар эл. 

Элбрус районну Сабий эм жаш 
тёлю туризм бла экскурсияладан 
станциясы къошакъ билим бериу 
системада ишлегенли отуз жыл  
боллукъду. Аны башчысы Ольга 
Халина бла бизни корреспондети-
биз ушакъ этгенди.

-Ольга Михайловна, ишигизде баш 
магъананы не тутады?

-Районну экономикасы асламысын-
да туризм бла байламлы болгъанын 
ангылап, биз аны айныууна себе-
плик этерге кюрешебиз-окъуучулагъа 
тийишли билим беребиз, алагъа бу 
сферада ишлеген адамлагъа керекли 
ышанланы юслеринден, усталыкъны 
туризм бла байламлы тюз, ойлап сай-
лауну магъаналылыгъыны юсюнден 
айтабыз. Алай бла экскурсоводланы 
бла инструкторланы хазырлайбыз 
дерге да боллукъду. 

Озгъан окъуу жылда бизде алты 
сабий биригиу ишлегенди, алада 
270 адам окъугъандыла. Сёзсюз, 
школчула барысы да бу усталыкъны 
сайларыкъ тюйюлдюле. Алай шёндю  
аланы юйрениуде, чыгъармачылыкъ-
да да сынамлары барды, кёпле кра-
еведение жаны бла да билимлерин 
ёсдюргендиле. 

-Мен билгенликден, сизни станци-
ягъыз Билим бериуню айнытыу фе-
деральный институтну эксперимент 
майданларыны санына киреди.

-Тюзсюз. Биз «Сабийлени эм жаш 
тёлюню социализациялауда чыгъар-
мачылыкъны жери» деген проектни 

«Хар кюнлери урунуу, жандауурлукъ, излеу бла толудула»
жашауда бардырабыз. Жашчыкъла 
бла къызчыкъла бюгюннгю жашау бла 
жашагъанларын эсге алып, баш борчу-
бузгъа аланы хар кюнлерин, кеслерини 
энчиликлерине бла жамауатны бусагъ-
атдагъы излемлерине кёре,  оюн, урунуу, 
жандауурлукъ, излеу ишле бла толтуруу-
ну санайбыз. Тарых-маданият тёрелеге 
юйретебиз, граждан-патриот сезимле-
рин ёсдюребиз, ала чыгъармачылыкъ 
жаны бла фахмуларын айнытырча онгла 
къурайбыз. Билим бериу учрежденияла 
бла, ол санда алтынчы номерли школ, 
жетинчи номерли школ-интернат, бирин-
чи номерли лицей, бешинчи номерли 
гимназия бла, ДОСААФ-ны, МЧС-ни 
жер-жерли бёлюмлери, башха сейир-
лери болгъан организацияла бла да 
байламлыкъла жюрютебиз. 

-Окъуу процессге не киреди?
-Программада турист эм краеведение 

предметле бардыла. Хар биригиуге энчи 
борчла салынадыла, ала жашаугъа ке-
лишген программаланы бардырадыла. 
Тарыхчыла-краеведлени, экологла-
краеведлени, географла-краеведлени, 
жаш туристлени кружоклары ишлей-
диле. Сабийле табийгъатны экология 
жаны бла болумуну, проблемаларыны 
юслеринден биледиле, излем ишге 
юйренедиле, тёгерекдеги дуния бла 
шагъырейленедиле. 

Андан сора да, граждан эм ниет жаны 
бла юйретиуге, саулукълу жашау бар-
дырыуну пропагандалаугъа, сабийледе 
ахшы социальный ышанланы къураугъа 
энчи эс бёлебиз. Окъуучуланы тёзюмлю, 

тири, къарыулу болургъа юйретебиз, 
алайсыз бусагъатда, терк окъуна тюр-
ленип баргъан жашауда, къыйыныракъ 
тюшерикди. 

Ахыр жыллада аслам практика дерс-
ле бла экскурсияла бардырылгъандыла. 
Сабийле кёп район, республика даража-
лы мероприятиялагъа къатышхандыла. 
Илму конференциялада бла излем иш-
лени конкурсларында Залина Бифова, 
Валерия Никогосян, Шауаланы Оксана, 
Рузана Хагурова, Зульфия Батитова, 
Людмила Никифорова, Саракаланы 
Фатима, Чермен Слонов, Биттирланы 

Зульфия, Марта Чуйгук хорлагъ-
андыла. Станциябыз школчуланы 
араларында бардырылгъан спорт-
туризм-краеведение олимпиада да 
жетишимли болгъанды. «Приэль-
брусияны уруш жоллары бла» деген 
музейибиз сабийлеге къошакъ билим 
бериу учрежденияланы музейлерини 
араларында биринчи жерни алгъан-
ды. Аны экспонатларыны санында 
«Эльбрус» излеу къауум тапхан затла 
да бар эдиле. Музейни мурдорунда 
аскер-патриот дерсле да беребиз.

-Ишигизни жетишимли барды-
рырча хар кереклигигизни таба-
мысыз?

-Бизде кеслерини ишлерин сюйген, 
ахшы усталыкълары болгъан алты 
устаз урунадыла. Аланы ючюсюню 
бийик квалификация категориялары 
барды, «РФ-ни битеулю билим бе-
риуню Сыйлы ишчиси» деген атны 
жюрютедиле. Биреулен «Урунууда 
айырмалылыгъы ючюн» деген май-
дал бла саугъаланнганды. Битеу посо-
бияларыбыз, окъуу материалларыбыз 
бардыла. Болсада эрттеден бери ту-
рист оборудование келтирилмегенди, 
жолоучулукълада уа къоркъуусузлукъ-
ну жалчытыуну магъанасы уллуду. 
Нек дегенде сабийле походлагъа 
барыргъа, жангы затла кёрюрге ити-
недиле, аны ючюн а тийишли амалла 
къураргъа керекди.

Ушакъны Анатолий ТЕМИРОВ 
бардыргъанды.

Сурат авторнуду.



Номерге графикге кёре
 19.00 сагъатда къол салынады.  

20.00 сагъатда къол салыннганды 

Акция

САУЛУКЪ

Ёсюуню жалчытхан 
витаминле 

Урлукъла эм гитче бюртюкчю-
кле битимни  айнытхан татымлы 
веществоланы элпек шауданла-
рыдыла. Ол веществола гитче, 
къарыусуз тамырчыкъгъа кёп 
кёгетлени ёсдюрюрге онг бере-
диле. Ала адамны  чархына да, 
хайыр болмаса, хата этмейдиле. 
Кеслери да къанны составын  
тюрлендиредиле, иммунитетни 
кючлейдиле, чархны  шлакладан 
тазалайдыла, адамгъа кюч-
къарыу бередиле. Жаланда  
быллай затны билирге керекди: 
къаллай урлукъланы къачан  
хайырланыргъа боллугъун эмда 
аланы тап сакъларгъа, жараш-
дырыргъа эм къалай хайырла-
ныргъа кереклисин.

Урлукъланы чирчик этдириу 
къыйын иш тюйюлдю: будайны, 
зынтхыны, ашлыкъны бирер 
ууучларын алыгъыз да, суу бла 
ариу жууугъуз, марляны иги 
жибитип, 4-5 къатлы этип, аланы 

Озгъан шабат кюн Нальчик-
де Атажукин атлы культура эм 
солуу паркга абаданла, са-
бийле да эрттенликде сагъат 
оннга, къауум-къауум болуп, 
кёп санда жыйышхан эдиле. 
Алайда  аланы «Чабышыугъа 
къатышырыкълагъа салам!» 
деген жазыулары бла уллу 

Бюртюкден чыкъгъан къарыу
юслерине жабыгъыз, жылы жер-
де тутугъуз, 2-3 кюнден сора ала 
чирчик  этерикдиле. Чирчикле 3-5 
миллиметрге дери ёсгенлей, ала-
ны хайырланып башлагъыз. Ол 
затла сизни керекли витаминле 
бла жалчытырыкъдыла, тери-
гизни эм чачыгъызны халларын 
игилендирликдиле, кюч-къарыу 
берликдиле. Бахча битимлени 
– хобустаны, чюгюндюрню, бы-
хыны – чирчиклерин  да хайырла-
ныргъа жарайды, жаланда аланы 
2-3  сантиметрге дери ёсерге 
къояргъа керекди. 

Кальцийни шауданы
Къудору битимлени урлукъ-

лары да бек хайырлыладыла. 
Аланы, диета азыкъланыча,  
хайырланадыла, ашны эритиу-
чю системаны аурууларындан 
багъыуда жюрютюледиле. Алада 
белок тюз да этдеги тенгли  бир 
болады, алай калорияла азды-
ла.  Къудору затланы хар бирини  
кеслерини энчи  ахшылыкълары 
барды.

Кёк къудоруну анемиядан, 
сууукъдан чыкъгъан аурууладан 
багъыуда хайырланыргъа керек-
ди. Анда кальций эм темир кёп-
дюле. Ол сюеклени, чачны, тыр-
накъланы кючлендиреди. Ууакъ 
къудоруда (соя) аминокислотала  
элпекдиле, адамны чархындан  
холестеринни кетередиле, бау-
урну, аш орунну тюбюнде безни  
ишлеулерине  болушадыла. Бу 
къудоручукъланы жукъуну кюч-
лер ючюн, кюч-къарыуну кёбей-
тир ючюн хайырланадыла.

Уллу къудоруланы уа адамны 
чархында веществоланы алы-
шындырыуларын  игилендирир 
ючюн ашайдыла, ала да адамгъа 
кюч-къарыу бередиле.

Жашлыкъны 
чертлеуюкчюклери
Бу тюрлю къозла да кёп тюрлю 

аурууладан багъыуда хайырланы-
ладыла. Алада аминокислотала 
кёпдюле, ала  артериялы къан 
басымын тюшюредиле, къанны 
бузулууну азайтадыла. Чертлеу-

юкледе хайырлы жаула къанда 
холестеринни азайтадыла. Е ви-
тамин эм фитостерол жашлыкъ-
ны сакълаугъа себеплик этедиле.

Калий, магний эм кальций 
чертлеуюкледе тап мардалада  
бардыла эм чархха тынч сингнге-
диле. Андан сора да, бу чертле-
уюкню хар  тюрлюсю кеслерича 
хайырлыладыла.

Миндаль жюрекге бек игиди, 
анда Е витамин кёпдю, цинк, 
аминокислоталары да  элпекди-
ле, ала уа тиширыулагъа бютюн-
да хайырлыдыла. 

Е эм В 6 витаминлерине кёре, 
лидерге фундук саналады, хо-
лестеринден бек иги тазалагъан 
жаула да анда кёпдюле.

Кешью къозчукъда уа темир 
кёпдю.

Тюрк къоз а тиширыулагъа бек 
керекди.

Фисташкада калий кёпдю, ол 
жюрекни ишлеуюне бек болу-
шады.
    

АиФ «Здоровье» газетден.

Белгилисича, жылны жай кезиу-
юнде жаш адамланы бош заман-
лары кёп болады. Аланы аталары, 
аналары уа ала заманларын къа-
лай, къайда, кимле бла ашыргъан-
ларын хазна билмейдиле. Сабий 
бир тюрлю къыйынлыкъгъа тюш-
мез ючюн, анга быллай затланы 
эсгерип турургъа керекди:

- жолда жюрюуню жорукъларын 
алжаусуз толтурургъа;

- хар заманда эсли болургъа 
унутмагъыз: танымагъан адамгъа 
ышаныргъа, ийнаныргъа жара-
майды, ол ары –бери барайыкъ 
машина бла десе, аны бла жол-
гъа атланыргъа керек тюйюлдю. 
Зор бла сабийни алып кетерге 
кюрешген адамны кёргенле, аны 
хар ышанын да эсде тутуп, жу-
уукълагъа, ахлулагъа айтыргъа 
керекдиле. Танымагъан адам 
сени  атангы, анангы таныйма, 
жууугъугъуз болама десе да,  ий-
нанмагъыз;

- биреу сизге, не да этип, ариу, 
эриши айтып да тютюн ичирир-
ге, ичги уртлатыргъа, наркотик 
тартдырыргъа кюреше эсе, аны 
айтханын этмегиз;

Айхай да, акъылбалыкъ бол-
магъанла, къарыулары жетип, ала-
ны зор бла осал ишге тартханлагъа 
къажау сюелалмазгъа да болурла. 
Алай атала, анала уа хар заманда 
да сабийлерин кёз туураларында 

Бу ариу къыз Улбашланы Али-
мады. Спортну карате тюрлюсюн 
сайлап, аны бла жарау этгенли 
сегиз жыл болады.

Ол, бу кюнледе уа Кисловод-
скеде каратеден  «Кавказны 
кубогу» деген биринчи ачыкъ 
эришиуледе элли беш кило-
грамм ауурлукъда сермеше, 
барын да хорлап, биринчи бол-

Тырныауузда Къулийланы Къай-
сын атлы Маданият юйде Элбрус 
районну олимпиада резервли спе-
циализацияланнган сабий-жаш 
тёлю спорт школуну грек-рим ту-
тушуудан биринчилиги бардырыл-
гъанды. Анга 1995-1998 жыллада 
туугъанла эм аладан гитче 70 жаш 
гёжеф  къатышхандыла.

Кеси жыл санларында бла ауур-
лукъларында эришиуде Кацийла-
ны Абдурахман, Аскер Тлизамов, 
Алан Толов, Текуланы Альберт, 
Текуланы Заур, Локияланы Ис-
лам, Насталаны Расул, Локияла-
ны Джафар, Боллуланы Амин, 
Курданланы Аскер, Гамайланы 
Темирлан, Рамазан Евгажуков би-
ринчиле болгъандыла.  Дагъыда 
биринчиликни энчи саугъаларына 
Къудайланы Алим, Аслан Толов, 
Тимур Аскеров, Амир Кипов эм 
Этезланы Ислам тийишли бол-
гъандыла.

ТАЛАЛАНЫ А.
      Суратны автор алгъанды. 

плакат эмда бу ишни къурагъ-
анла- КъМР-ни Спорт, туризм 
эм курортла жаны бла, Жаш 
тёлюню ишлери жаны бла 
министерстволаны, Нальчик 
шахарны администрациясыны 
спорт жаны бла комитетини 
келечилери-сакълай эдиле.  

Спорт, туризм эмда курорт-

ёсюп келгенле анга не къадар 
кёп къошулурча этер мурат бла 
къуралгъанын белгилегендиле. 
Жаш тёлю саулукълу болса, 
республиканы экономикасын 
да аягъы юсюне салыргъа онг 
боллукъду, дегендиле эмда 
чабышыуну да ала биринчиле 
болуп башлагъандыла. Къал-

ычла бла чабыудан, дагъыда 
женгил атлетиканы кёп башха 
тюрлюлеринден да эришиуле 
болгъандыла.

Чабышыугъа, женгил атле-
тикадан эришиулеге къатыш-
ханланы барына да КъМР-ни 
Спорт эм туризм министер-
ствосу, шахар администрация 
да саугъала, грамотала да 
хазырлагъан эдиле. Алагъа 
тийишли болгъанланы арала-
рында  83 жылдан атлагъан 
Раиса Курячая,  Беслан Буздов,  
Къабарты-Малкъар къырал 
университетни тыш къыраллы 
тиллени бёлюмюню студенти 
Батырбекланы Асият, дагъыда 
башхала тийишли болгъанды-
ла.

Чабышыуну кюню бизни  ре-
спубликада бу жол бла алтынчы 
кере бардырылады. Ол ХХIII 
Битеуроссей олимпиадалы ча-
бышыуну кюнюне эмда Сочиде 
2014 жылда боллукъ  Олимпи-
ада оюнлагъа жораланнганды. 
Аны мураты- сабийлени эм жаш 
тёлюню арасында Олимпиада 
къымылдауну даражасын кётю-
рюудю, аланы  ниет байлыкъ-
ларын ёсдюрюудю, спортну 
къайсы тюрлюсюне да  аслам 
магъана берилирча этиудю.

ХОЛАЛАНЫ Марзият.
Суратланы автор алгъанды.

тутаргъа борчлудула:
- кече къарангыда орамлада, 

тыгъырыкълада кеслери жангыз 
айланнган сабийле аманлыкъгъа 
жолугъуп къалыргъа боллукъла-
рын унутмасынла;

- онг болгъаны къадар дискоте-
каладан не къадар кенг болургъа 
кюрешигиз; 

- кече юйге кеч къайтсагъыз, 
жангызлай подъездге, лифтге 
кириучю болмагъыз. Сакълап 
туруп, къоншугъуз, танышыгъыз 
бла алай киригиз;

- танымагъан адамыгъыз бла 
орамда сёлешиучю болмагъыз, 
ол не тюрлю сылтаула бла да сиз-
ни ары, бери чакъырып кюрешсе 
да, компьютерде ойнайыкъ десе 
да, унамагъыз;

- тенглеригиз неда сиз таны-
магъан адамла жашауугъузгъа 
сугъанакълыкъ этселе, къор-
къутуп, сюймеген затыгъызны 
этдирирге кюрешселе, мычымай 
полициягъа сёлешигиз неда 
орамда жамауатны эсин кесигиз-
ге буругъуз.

Бир –бир атала, анала сабийле-
ри полициягъа сёлешселе, анга 
аман боллукъду деген терс оюм 
бла балаларына хата этедиле. 
Аманлыкъ ишни юсюнден ич ор-
ганлагъа заманында сёлешинсе, 
аны этген жууапха тартылмай 
къаллыкъ тюйюлдю. Аны унутур-

гъа жарамайды. 
Хурметли атала, анала, быллай 

бир къауум шартха заманында 
къайгъырсагъыз, сабийигизни 
юсюнде эндиге дери болмагъан 
быллай ышанны, къылыкъны 
кёрюрге боллукъсуз:

- сабийигиз сиз бермеген ахча 
жюрюте эсе, ол аны къайдан ал-
гъанын, къайдан тапханын шарт 
ангылатмай эсе, балагъыз тюз 
боюнлу тюйюлдю, аны сизден 
жашыргъан затлары барды;

- сизге белгили болмагъан 
затла кёрюне башлансала, юйде 
неда ахчагъыз тас бола эсе, сакъ 
болугъуз, жашыгъызны, къызыгъ-
ызны ызларындан къарагъыз;

- сабийигиз кесинден таматала 
неда сиз танымагъанла бла шуёх-
лукъ жюрюте эсе да, уллу кёллю 
болмагъыз;

- акъылбалыкъ болмагъан бир 
тюрлю сылтаусуз школда болмай 
эсе, ингирликде, кече заманын-
да юйге жыйылмай эсе, ол терс 
жолда болгъанын ангылагъан 
къыйын тюйюлдю;

- сабийден тютюн, ичги ийис 
ура эсе, кесин тап жюрютмей 
эсе, аны къайгъысын кёрмеген 
ата-ана жангылгъан этеди. 

Россейни МВД-сыны Наль-
чикде управлениясыны

пресс службасы.

гъанды. Уллу ауурлукъда да 
алчылыкъны бир кишиге да 
ычхындырмагъанды. 

Алима быйыл Нальчикни 6-чы 
номерли школун айырмалы 
бошагъанды. КъМКъУ-ну спорт 
факультетине окъургъа кирирге  
мурат этип турады да, ахшы 
умутлары толсунла.    

ОСМАНЛАНЫ Хыйса.  

В программе фестиваля:
9.00 - 10.00 - заезд и регистра-

ция участников и гостей фести-
валя;

10.00 - 10.30 - презентация ай-
рана, заквашенного в чане ёмко-
стью 500л. и угощение;

10.30 - 11.00 - открытие кузницы 
в этнографическом музее «Кара-
чаевское подворье»;

11.00 - 13.00 - мастер - класс 
известного кузнеца, народного 
мастера Хамзата Бачиева (Кабар-
дино - Балкарская Республика);

11.00 - 12.30 - торжественное 
открытие фестиваля, презен-

тация книги «Карачаевский 
айран», концерт мастеров ис-
кусств;

11.30 - 14.00 -конкурс «На луч-
шее приготовление айрана»:

14.00 - 15.30 - карачаево - бал-
карские спортивно - массовые 
игры («Джау джиб», «Гыбыт 
айран», шуточный конкурс «Кто 
выпьет больше айрана»);

14.00 - 15.00 - работа жюри, 
подведение итогов конкурсов;

15.00 - 16.00 - угощение гостей 
фестиваля конкурсными блюда-
ми;

16.00 -17.30 - торжественное 
закрытие фестиваля: награж-

дение победителей участников 
конкурсов, концерт мастеров ис-
кусств;

На протяжении мероприятия 
- ярмарка-продажа сувенирной 
продукции, исторической и крае-
ведческой литературы, конкурсы, 
розыгрыши для детей и взрослых. 
Место проведения мероприятия:

 
КЧР, Малокарачаевский рай-

он, с. Красный Курган, турком-
плекс «Медовые водопады».

Справки: (928) 365 76 66, (928) 
025 60 00.

ЖДЕМ ВАС!
Оргкомитет.

ТУРКОМПЛЕКС «МЕДОВЫЕ 
ВОДОПАДЫ» 1 июля 2012

приглашаем всех желающих на 
«Праздник айрана»

уа  7-8- жыллыкъ къызчыкъла 
бла жашчыкъла чыкъгъанды-
ла. Жолну узунлугъу уа эриш-
генлени жыл санларына кёре 
эди: 1609, 402, 804, 805 метр.

Ызы бла чабышханла парк-
дан  «Спартак» стадионнга 
атланнгандыла. Анда да узакъ-
гъа, ёрге секириуден, тыйгъ-

Батырбекланы Асият. 

Эришиуню кезиуюнде.

Жай солуу

Эслиликни жорукълары

Чабышыу жолчукъда - 
уллу-гитче да

ла министри Аслан Афаунов, 
республиканы жаш тёлю ми-
нистри Султан Хажироко, ша-
хар администрацияны  Спорт 
комитетини председатели Бес-
лан Буздов, дагъыда башхала, 
келгенлени алгъышлап, бу иш 
саулукълу жашау этиуню про-
пагандалауну кючлендирир, 

гъанла уа  аланы   къарс 
къагъыулары эмда  чакъ-
ырыу сёзлери бла кёллен-
дирирге кюрешгендиле.

Аладан сора чабышыу 
жолчукъгъа 18-20-жыл-
лыкъла, аланы ызларын-
дан да 14-16, андан сора 
11-13 эмда бек ахырында 

Хорламгъа 
талпыу

Ахшы башлау

РЕДАКЦИЯНЫ ЭМ 
ИЗДАТЕЛЬНИ АДРЕСИ:

Наркотиклеге къажау халкъла 
аралы кюннге атап, республика-
ны ара шахарында, районларын-
да да бир талай мероприятияла 
бардырыладыла. Алагъа жа-
мауат къуллукъчула, медицина 
ишчиле, алимле, спортсменле, 
жаш тёлю да къатышадыла.

КъМР-ни Миллет библиотека-
сында уа «Не допустить беду» 
деген ат бла кёрмюч ачыл-
гъанды. Мында журналладан 
статьяла, бу ауур проблемагъа 
аталгъан китапла, специалист-
лени оюмларыдыла кёрмючню 
аслам жерин алгъан. 

Биринчи кесегинде наркома-
нияны къыйын ауруу болгъанын 
ачыкълагъан материалла, сурат-
ла бардыла. «Не более одного 
процента», «Готовы к войне с 
наркоманией» деген эм башха 
статьялада аланы авторлары-
ны оюмлары бла танышыргъа 
боллукъду. С.Рогановну «Синте-
тические наркотики» деген кита-

Наркотикледен
керти хапар

бында уа наркотиклени тюрлюле-
рини, аладан къутулур амалланы 
юслеринден айтылады. 

Наркология, къуру кеси ке-
лип къалмай, токсикоманиягъа, 
СПИД-ге да келтиреди.Бу ау-
рууланы юслеринден да барды 
литература кёрмючню башха 
бёлюмлеринде. «Наркология», 
«Наркология и токсикомания», 
«Наркотическая служба» деген 
китаплада аланы къалай тюрлю 
багъаргъа боллугъуна эс бурул-
гъанды. 

«Поединок со СПИДом», «Имя 
ему СПИД», «Что мы знаем 
о СПИДе» дегенледе озгъан 
ёмюрню, бизни заманыбызны 
да бек уллу проблемаларындан 
бири ачыкъланады. Бу ауруу 
бла наркоманла, жаш тёлю 
артыкъда бек ауругъанлары да 
белгилиди. Энди ёсюп келген-
лени аладан къалай сакълар онг 
барды? Былагъа къалай тюрлю 
къажау турургъа боллукъду? 

Аланы юслеринден хар адам 
да не билирге керекди? Бу со-
руулагъа кеслерини жууапларын 
бередиле китапланы, статьяла-
ны авторлары.

Кёрмючню къурагъанла би-
блиотеканы справка – библио-
графия бёлюмю хазырлагъан 
наркоманияны юслеринден 
справочниклени да салгъанды-
ла. Хар окъуучу да былада келти-

рилген литература бла тынгылы 
шагъырейленирге боллукъду. 

Дагъыда энчи столда уа КъМР-
де наркология бла кюрешген 
службаларыны, араларыны 
телефонларын да табарыкъды-
ла. Алагъа хар ким да, кесини ёз 
атын, тукъумун билдирмей, сё-
лешип, болушлукъ алаллыкъды.          

 САРАККУЛАНЫ Асият.
         Суратны автор алгъанды.


